
LAETHANTA FORBARTHA SCOILE SNA 
SCOILBHLIANTA 2016/17 go 2017/18 (an dá bhliain sin Dáta Eisiúna: 
san áireamh) 25 Feabhra 2016 

•	 An tÚdarás Oideachais; 

•	 Comhairle na Scoileanna Caitliceacha faoi Chothabháil; 

•	 Comhairle na Gaelscolaíochta; 

•	 Comhairle Thuaisceart Éireann um Oideachas 

Imeasctha 

•	 Cumann na mBord Rialaithe 

•	 Comhairle Curaclaim, Scrúdúcháin agus Measúnachta; 

•	 Comhairle Ghinearálta Mhúinteoireachta Thuaisceart 

Éireann; 

•	 Ceardchumainn Múinteoirí. 

Achoimre ar an Ábhar: 

Tá leagtha amach sa Chiorclán seo, arna eisiúint ag an 
Roinn Oideachais, na socruithe lena gceadófar do 
scoileanna suas le cúig Lá Forbartha Scoile a ghlacadh i 
scoilbhlianta 2016/17 agus 2017/18 (an dá bhliain sin san 
áireamh) le ham neamhtheagmhála sa bhreis a sholáthar 
le díriú ar chúrsaí forbartha scoile. 

Fiosruithe: 
Cuirtear aon fhiosrúcháin mar gheall ar ábhar an 
Chiorcláin seo chuig: 

LAETHANTA FORBARTHA SCOILE SNA SCOILBHLIANTA 2016/17 GO 2017/18 
(AN DÁ BHLIAIN SIN SAN ÁIREAMH) 

1.	 Is é is aidhm leis an Chiorclán seo a chur in iúl do scoileanna go dtig leo 

suas le cúig lá bhreise (a dtugtar Laethanta Forbartha Scoile nó LFS orthu) 

a ghlacadh sna scoilbhlianta 2016/17 – 2017/18 (an dá bhliain sin san 

áireamh) le díriú ar fheabhsú scoile agus ar fhorbairt scoile/fhoirne. Ba 

cheart Laethanta Forbartha Scoile, má ghlactar iad, a úsáid chun críche 

gníomhaíochtaí forbartha a mbítear ag gabháil dóibh go hiondúil le linn 

uaireanta a bhféadfaí a chur síos dóibh gur gnáthuaireanta scoile iad. Nuair 

a chuirtear na laethanta ‘Baker’ san áireamh, fágann sé seo go mbeidh 

suas le 10 lá ar fáil ag gach scoil chun na gcríoch seo. Ní mór do gach 

scoil dheontaschúnta a bheith oscailte do dhaltaí 190 lá, lúide aon LFS 

a socraíonn an scoil iad a ghlacadh. Má shocraíonn scoil gan ceann ar 

bith nó cuid de na 5 LFS atá ar fáil a ghlacadh, ní mór go mbeidh an 

scoil oscailte do dhaltaí ar na laethanta seo mar is gnách. 

2.	 Ní mór na laethanta seo a úsáid faoi choinne féinmheastóireachta agus 

forbairt ghairmiúil leanúnach d’fhonn feabhsú scoile agus ardú caighdeán a 

chur i gcrích. Aithnítear, trí bheith ag leanúint den tsoláthar seo, gur gá am a 

dhíriú ar cheisteanna i bPleananna Forbairt Scoile a sainaithnítear iad a 

bheith ina dtosaíochtaí ó thaobh forbairt agus feabhsú scoile de, lena n­

áirítear: 

•	 an gá atá le scoileanna sonraíocht agus fianaise eile a chur san 

áireamh le féinmheastóireacht dhian a dhéanamh le tacú le feabhsú 

scoile agus le hardú caighdeán, go háirithe caighdeáin sa litearthacht 

agus san uimhearthacht; 

•	 cur i bhfeidhm leanúnach an churaclaim reachtúil, leabú socruithe 

measúnaithe leasaithe agus socruithe maidir le tuairisciú do 

thuismitheoirí; 

•	 leanúint de chur i bhfeidhm an chreata teidlíochta in iar-bhunscoileanna; 



 

            

            

   

 

           

              

         

 

          

         

   

 

          

        

 

 

            

 

          

            

            

         

              

            

           

          

           

             

               

   

 

•	 straitéisí agus córais uile-scoile a fhorbairt le gach bacainn roimh an 

fhoghlaim a shainaithint go luath i gcás páistí le sainriachtanais agus le 

riachtanais oideachasúla eile; 

•	 soláthar scoilbhunaithe a fhorbairt le freastal ar riachtanais aonair gach 

páiste a meastar bacainní a bheith idir é nó í agus an fhoghlaim, lena n­

áirítear cur chun cinn sláinte agus folláine mhothúchánach daltaí; 

•	 ceisteanna a bhaineann le forbairt ghairmiúil, sláinte, tinreamh agus 

leas na foirne, lena n-áirítear Athbhreithniú ar Fheidhmíocht agus 

Forbairt Foirne (PRSD); 

•	 úsáid TFC le foghlaim, teagasc agus measúnú, forbairt ghairmiúil 

leanúnach agus ceannasaíocht agus bainisteoireacht scoile a fheabhsú; 

agus 

•	 naisc éifeachtacha a chothú le tuismitheoirí agus leis an phobal áitiúil. 

3.	 Mar chuid den chreat faoi choinne tacaíocht Sainriachtanais Oideachais 

(SRO), tá modúil oiliúna á bhforbairt ag an Údarás Oideachais (ÚO) le 

tacaíocht a sholáthar do scoileanna i dtaca le gnáthaimh leasaithe maidir le 

sainriachtanais a shainaithint agus a mheasúnú agus le hidirghabhálacha 

agus tacaíocht iomchuí a chur i bhfeidhm lena chur ar chumas páistí a bhfuil 

SRO acu lánacmhainneacht a bhaint amach le linn a mblianta ar scoil. 

Tacóidh na modúil oiliúna seo le scoileanna na freagrachtaí úra a 

chomhlíonadh a eascróidh as forálacha úra i mBille na Sainriachtanas 

Oideachais agus an Míchumais, as Rialacháin úra agus as Cód Cleachtais 

úr. Ba cheart do scoileanna machnamh a dhéanamh ar LFS amháin, ar a 

laghad, a chur ar leataobh le teacht i dtír ar oiliúint agus forbairt ghairmiúil sa 

réimse thábhachtach seo. 

4.	 Ba cheart go mbeadh a leithéid seo d’fhorbairt scoile agus foirne nasctha le 

agus ag tacú leis na tosaíochtaí mar atá sainaitheanta sa Phlean Forbartha 

Scoile. Le go mbainfear uastairbhe as gach lá, ba cheart go mbeadh gach 

ball den fhoireann teagaisc agus den fhoireann neamhtheagaisc 

rannpháirteach sna gníomhaíochtaí atá pleanáilte don lá nó 

ngníomhaíochtaí forbartha iomchuí eile. Ba cheart, fosta, measúnú rialta 

córasach a dhéanamh ar sheisiúin forbartha scoile lena chinntiú go mbíonn 

tionchar acu agus go mbíonn siad éifeachtach i dtaca le feabhsú scoile, 

agus ba cheart torthaí na measúnachta a úsáid leis an phróiseas Pleanáil 

Forbartha Scoile a threorú. 

Leithdháileadh agus Bainistiú LFS 

5.	 Ní bhíonn na daltaí ag foghlaim ar Laethanta Forbartha Scoile agus is féidir 

go gcuirfeadh na laethanta seo as do thuismitheoirí agus do chaomhnóirí, nó 

d’fhéadfadh sé go mbeadh orthu socruithe malartacha a dhéanamh dá gcuid 

páistí ar na laethanta seo. Tá sé éigeantach, mar sin de, go ndéanann 

scoileanna machnamh cúramach roimh shocrú ar líon na LFS ba mhaith leo 

a ghlacadh agus go mbíonn siad sásta go ndéanfar íoslaghdú ar an chur 

isteach ar fhoghlaim daltaí le linn na druidime. Ba cheart a oiread 

réamhfhógra agus is féidir ar dhátaí druidte a thabhairt do thuismitheoirí agus 

do dhaltaí. 

6.	 Ba cheart do scoileanna tograí scríofa i dtaca le LFS a chur isteach gach 

bliain chuig an tSeirbhís Forbartha Scoile laistigh den Údarás Oideachais 

(ÚO). I gcás scoileanna Caitliceacha faoi chothabháil, ba cheart do 

scoileanna cóip de na tograí seo a chur ar aghaidh chuig an CCMS. 

Déanfaidh an tÚO, in éineacht le CCMS, aon áit ar iomchuí, breithniú ar an 

úsáid atá beartaithe ag gach scoil dá gcuid Laethanta Baker agus LFS agus 

ar an nasc idir na tograí agus na tosaíochtaí atá luaite sa Phlean Forbartha 

Scoile. Bainfidh na forais tacaíocht scoile úsáid as an fhaisnéis seo chomh 

maith leis an phleanáil oibríochtúil a chomhordú d’fhonn soláthar éifeachtach 

seirbhísí amhail iompar agus béilí scoile a chinntiú. 



          

          

             

           

             

           

 

               

           

            

              

         

        

 

           

             

             

 
 

 
    

     
 

7.	 I gcás na scoileanna gramadaí deonacha, na scoileanna imeasctha 

deontaschúnta agus na scoileanna eile atá faoi chothabháil, úsáidfear an 

fhaisnéis a chuirfear chuig an ÚO lena chur ar chumas na bhforas tacaíocht 

oideachais an dóigh is éifeachtaí agus is éifeachtúla le comhairle agus 

tacaíocht a sholáthar a phleanáil agus lena chur ar chumas an ÚO iompar 

scoile agus béilí scoile a chomhordú agus a phleanáil. 

8.	 Mar aon le taifead a dhéanamh de na sonraí sa Phlean Forbartha Scoile, ba 

cheart do scoileanna chomh maith sonraí i dtaca le Laethanta Forbartha 

Scoile a chur san áireamh i dTuarascáil Bhliantúil Bhord na nGobharnóirí. Ba 

cheart sonraí a chur san áireamh sa tuarascáil i dtaca leis na laethanta a 

druideadh an scoil agus breac-chuntas a thabhairt ar na 

príomhghníomhaíochtaí a rabhthas ag gabháil dóibh gach lá. 

9.	 Leanfaidh an Roinn agus a cuid comhlachtaí páirtíochta den mhonatóireacht 

agus den bhreithmheas ar roghnúchán agus ar úsáid LFS. Táthar ag súil le 

go n-iarrfar ar ETI breithmheas a dhéanamh ar thionchar LFS le linn 2017/18. 

Karen McCullough 
Foireann um Chaighdeáin agus Feabhsú 


